
5.1. REDUCIR / MINIMIZAR A CANTIDADE DE MATERIAIS DESBOTABLES (plásticos 

dun só uso, papel, etc....) 

 

Co obxectivo de favorecer a redución de residuos, principalmente papel, elimínase a entrega 

en papel de traballos do alumnado, tales como Traballos fin de Grao, Traballos fin de Master 

ou calquera outro durante o curso académico, empregándose a plataforma do Campus Virtual 

ou o envío en formatos pdf para a entrega dos mesmos. Así mesmo, minimízase a utilización 

de material fotocopiado por parte do profesorado ao alumnado nas aulas, facendo uso do 

Campus virtual para o acceso do material necesario para o seguimento las materias. 

 

 
Figura 1. Imaxe do Campus Virtual onde se indica a entrega de traballos académicos para o alumnado. 

 

 

 

5.2. RECOLLIDA SELECTIVA DE RESIDUOS 

 

5.2.1 Recollida selectiva 

 

Colabórase coa Oficina de Medio Ambiente da UDC e coas empresas de limpeza de cada un 

dos centros para organizar a recollida selectiva de residuos no Campus de Ferrol. Nos centros 

do campus faise recollida selectiva de envases, vidro, papel/cartón, resto (orgánico + inerte 

non envases), cartuchos de tóner, pilas, bombillas, plásticos. No caso particular da Facultade 

de Enfermería e Podoloxía existe recollida selectiva para residuos biolóxicos (residuos 

sanitarios clase III), obxectos punzantes e cortantes, reactivos de laboratorio, pilas usadas, 

medicamentos caducados e envases contaminados. 

 

Así mesmo, procédese a retirar as papeleiras dos despachos do profesorado, das aulas e do 

persoal de administración e servizos para empregar unicamente os puntos de recollida 

selectiva, ao ser introducidos puntos limpos en todos os andares dos centros 

Figura 2. Recollida selectiva de residuos na Facultade de Podoloxía e na Escola 

Universitaria de Deseño Industrial.. 

 

 

   

 
 

Figura 3. Novos deseños para os cartaces de recollida selectiva empregados nos centros do Campus de 

Ferrol. 

 



ANEXO 5 - II PLAN GREEN CAMPUS FERROL 
FERROL 

4 

          RESIDUOS 

 

 

5.2.2 Reciclaxe PLA 

 

Na Escola Universitaria de Deseño Industrial emprégase ácido poliláctico (PLA) para a 

impresión 3D de pinas. Nos cursos académicos 2020/21 e 2021/22 leváronse a cabo dous 

proxectos nos que se avaliaron as posibilidades de reutilización do ácido poliláctico (PLA) 

empregado na impresión 3D das pinas. Ambos proxectos foron realizados polos bolseiros no 

Green Campus no Laboratorio de Plásticos da UDC.  

 

 

 
Figura 4. Portada do proxecto “Reciclaxe de pinas impresas en PLA” levado a cabo no Laboratorio de 

Plásticos da UDC polo bolseiro do Green Campus. 

 

 

5.2.3 Reciclaxe roupa usada 

 

Co ánimo de potenciar dende o Campus de Ferrol a reciclaxe de roupa usada fíxose un 

convenio con Cáritas Mondoñedo-Ferrol para sumarnos ao programa MODA RE- dedicado á 

reciclaxe e reutilización de segunda man, co fin de optimizar o seu actual cometido de surtir 

ás persoas sen recursos da vestimenta necesaria. 

(https://www.caritas.es/economia_solidaria/moda-re/). Ver anexo 2.3. 

 

 

5.3. RECOLLIDA DE APARELLOS ELÉCTRICOS E ELECTRÓNICOS 

 

Recollida de residuos de aparellos eléctricos e electrónicos (RAEE) no Campus de Esteiro 

por empresas responsables. Instaláronse gaiolas para RAEE nos seguintes centros: 

 

 

https://www.caritas.es/economia_solidaria/moda-re/

• Escola Politécnica Superior: 2 gaiolas 

• Talleres Tecnolóxicos: 1 gaiola 

• Facultade de Ciencias do Traballo: 1 gaiola 

 

Recollida de tablets e ordenadores portátiles dados de baixa polo fin da súa vida útil. Este 

equipamento en desuso será retirado por la empresa ErrorFerrol! que, atendendo a súa 

Responsabilidade Social Empresarial, tentará reparalos quitando pezas de outros aparellos 

e doalos a persoas en risco de exclusión social. 

 

 

 
Figura 5. Cartaz informativo para a recollida de aparellos eléctricos e electrónicos en desuso. 

 

 

 

5.4. MINIMIZACIÓN E XESTIÓN ADECUADA DE RESIDUOS TÓXICOS 

 

Na Facultade de Enfermería e Podoloxía existe recollida selectiva para residuos biolóxicos 

(residuos sanitarios clase III), obxectos punzantes e cortantes, reactivos de laboratorio, 

medicamentos caducados e envases contaminados. 

 

 

5.6. – INFORMACIÓN E FORMACIÓN SOBRE 3R´s E XESTIÓN DE RESIDUOS 

 

Realización de pequenas charlas sobre reciclaxe nos grupos de 1º curso dos diferentes 

centros do Campus 

Charla impartida polas bolseiras Green Campus en novembro de 2020 nun grupo de primeiro curso da E.U. de 

Deseño Industrial 

 

Leváronse a cabo diversas actividades de información e de formación sobre 3R´s e de xestión 

de residuos nos centros da universidade, no campus de Ferrol destacan as seguintes: 

Charlas Marzo Ambiental na U. Sénior Ferrol: 

 

• “O rexurdir dos plásticos durante a COVID, heroes ou viláns?”. Escola Universitaria de 

Deseño Industrial, 12 de marzo de 2021.  

 

• “Verdades e falsos mitos sobre os materiais plásticos”. Escola Universitaria de Deseño 

Industrial, 18 de marzo de 2021. 

Figura 6. Cartaz Marzo Ambiental e asistentes á charla impartida pola Dra. Ana Ares. 

 

 

Charlas Marzo Ambiental na Escola Universitaria de Deseño Industrial: 

 

• Palestra: "A credibilidade e a sustentabilidade como ferramenta 

de diferenciación". Casa Grande de Xanceda, 20 de marzo de 2021. 

• “O rexurdir dos plásticos durante a 

COVID, héroes ou viláns?”. Escola Universitaria de Deseño Industrial, 3 de marzo de 

2021. 

• Palestra: “Camiño á extinción”. Humanidades, 9 de marzo de 2021. 

• “Verdades e falsos mitos sobre os materiais 

plásticos”. Escola Universitaria de Deseño Industrial, 10 de marzo de 2021. 

 

 
Figura 7 . Imaxe da charla “Verdades e falsos mitos sobre os materiais plásticos” impartida pola Dra. María 

José Abad 

Figura 8. Imaxe da Palestra impartida por “Casa Grande de Xanceda”. 

 

 

 

5.7.- EMPREGAR RESIDUOS ORGÁNICOS PARA COMPOST 

 

Comezouse coa recollida selectiva de residuos  na cafetaría do Campus de Ferrol. 

reducindo a cantidade de residuos a transportar fóra do campus. Ver anexo 10: Zonas 

verdes e biodiversidade. 

 

 
Figura 9. Punto de reciclaxe instalado na cafetaría do Campus de Ferrol. 

 

5.8.- CONTROL DA CANTIDADE DE FOTOCOPIAS POR CENTRO E USUARIO 

 

Establécese nos centros do Campus Industrial un control no uso das fotocopiadoras mediante 

o emprego dun código de usuario persoal, proporcionado polo centro para cada PDI/PAS. 

Deste xeito establécese un control no uso da fotocopiadora. 

5.9.- VISIBILIZACIÓN DAS ACTIVIDADES REALIZADAS A TODA A COMUNIDADE 

UNIVERSITARIA E Á SOCIEDADE EN XERAL 

 

5.9.1 Proxectos StemBach 

Leváronse a cabo proxectos StemBach, nos que participan Institutos de 

Educación Secundaria de diversos concellos, en temas relacionados co emprego 

de materiais biopoliméricos, non procedentes do petróleo: 

 

• Desenvolvemento de novos biomateriais para o seu uso en dispositivos 

médicos, IES Sofía Casanova, 2020/2021. 

• Filmes sustentables de materiais biopoliméricos de orixe natural para envase e 

embalaxe, IES María Casares, 2020/2021. 

• Fabricación e caracterización de compostos biopoliméricos para biomedicina, CPR 

Plurilingüe Ntra. Señora del Carmen, 2022/2023. 

• Desenvolvemento de films de biopolímeros dirixidos ó sector do envase e o 

embalaxe, IES Miraflores, 2022/2023. 

 

 
Figura 10. Alumnado StemBach no Laboratorio de Plásticos da UDC. 

 

5.9.2 Insertega – ApS 

A Universidade da Coruña e Insertega, a primeira empresa galega dedicada en exclusiva á 

xestión do residuo téxtil, asinaron un protocolo xeral de colaboración e un convenio específico 

para a posta en marcha de proxectos de Aprendizaxe e Servizo (ApS) entre ambas as dúas 

entidades. A sinatura deste protocolo xeral e máis do convenio de ApS foi impulsado pola 

coordinadora do Grao en Xestión Industrial da Moda, a profesora Marta Rey García, en 

colaboración co Campus Industrial de Ferrol, 9 de xullo de 2021. 

Figura 11. Insertega – ApS, xestión do residuo textil. 

 

5.9.3 Plano indicativo de residuos  

No panel do Green Campus de cada un dos centros do Campus de Ferrol así como na 

páxina web, disponse dun plano onde se indican os puntos de recollida de residuos e as 

zonas de compostaxe. 

  
Figura 12. Plano indicativo da situación dos puntos de recollida selectiva de residuos na Facultade de 

Enfermería e Podoloxía. 

 

 

Todas as actividades desenvolvidas foron difundidas a través das redes sociais. Véxase o 

Anexo 7. Participación e Sensibilización 


